
Ammasumik ataatsimiinnermi oqaluuserisassat: 

Imm. 01. Oqaluuserisassat akuersissutigineri.  

Imm. 02.  Siulittaasup nalunaarutai. 

 

Aningaasaqarnermut tunngasut 

Imm. 03. Balance Atammik-Napasoq 

Imm. 04.Poorsuit allallu plastikinik sanaat immamut teqqartarnerat pillugu 

Imm. 05.Ikaartarfinnut majuartarfinnullu atugassiissutit ikippallaartut 

Imm. 06. Atammimmi Illu Iluaqutip qaliata naammassineqarnissaa 

Imm. 07.Seqinnersuusamiittut sioqqat aqqusinnigissaanermi atorneqarnissaanik siunnersuut 

Imm. 08. Inissianik sanaartortoqarnisaa Atammimmi. 

 

Suliassat nalinginnaasut 

 

 

 

 

Paasissutissiisutit. 

 

Tamalaat 

Peqataasut: 
 
Atassut: 
Niels Kristiansen 
 
Inuit Ataqatigiit: 
Ole Poulsen 
 
Siumut: 
Tippu Bolatta Jakobsen Poulsen – Anthon Poulsen – Jens Kristiansen 
 
Nalunaaruteqarlutik peqataanngitsut: 
 
 
 
Nalunaaruteqaratik peqataanngitsut 

Imm. 01  Oqaluuserisassat akuersissutigineri. 

 
Aalajangiineq 
Akuerineqarput 

Imm. 02 Siulittaasup nalunaarutaa. 

Atammimmi puttasuliat majuartarfissaannut cement-i sanaaq ajortumik suliarineqarsimasoq. 

Nuannaariartitsinissaq kinguartoq,timersortarfeeqqap pitsanngorsarluni naammassinissaanut. 
 
Aajangiineq 
 
Tusaatitut tiguneqarput. 

Aningaasaqarnermut tunngasut 
Jr.nr.01.10 
 
Imm. 03. Balance Atammik-Napasoq  
 
Tunuliaqutaq 
Balance 12.09.2019 takussutissatut ilanngunneqarput 
 
Maleruagassatigut tunngavissat 
Qeqqata Kommunia-ta karseqarnermut maleruagassaa. 
 
Innersuussut. 
Nunaqarfimmi aqutsisut tusaatissatut tiguneqassasut. 
 
 
Aalajangiineq. 
 
Tusaatitut tiguneqarput. 

Imm. 04. Poorsuit allallu plastikinik sanaat immamut teqqartarnerat pillugu 
Jr.nr.27.01.00 
Tunuliaqutaq 
AAPP sinnerlugu allagaqaat,siulittaasup Tippu Bolatta Jakobsen Poulsen-imit akuersissutigine-
qarpoq. 
Atammimmi umiatsiararsorlutik angalasut allagaqarnerminni sarfarissinerani mallilerneranilu sumi 
tamaani siumortalersimavaat annat eqqaaviillu poorsui saavittut, allaminngaaniit pinngillat eqqaa-
veqarfimmiit,soorlu sianigineqanngitsut isigineqaraluarlutik.Sarpimmillugit tupannarmata aseror- 
toorutaasinnaallutillu.Allaammi 200-300 meterimi ningittakkanik pisarineqartarput.piaatumillu ilu- 
arsisariaqarlutik. 
 
Aningaasaqarnikkut kingunerisinnaasai. 
  
 
Pissutsit atuuttut. 
Eqqaavissuaq immap tungaanut ungalussanik tikisitsisoqarnikuuvoq, sulili ikkussuunneqanngillat, 
11.september teknikkeqarfimmiit alakkarneqarpoq, aaqqiivigineqarnissaa pillugu. 
Plastikikut nunami tamani tamaaniittut takussaasarput taakkulu aamma immamut saavittarput anori 
peqqutaaqataalluni. 
 
 
Allaffeqarfiup naliliinera 
Allaffeqarfiup nalilerpaa, teknikeqarfik susassaqartullu allat tamaasa suleqatigalugit aaqqiisoqar- 
niassasoq,immallu tungaanut assiaqutit piaartumik ikkussorneqassasut. 
 
Innersuussut 
Allatseqarfiup naliliinera innersuussutigalugu,nunaqarfimmi aqutsisut oqaluuserissagaat. 
 
Aalajangiineq 
 
Eqqaasut sakkortuumik piumaffigineqassasut,ulloq 25.09.nal.09.00 nunaqarfimmi aqutsisut 
ilagalugit ataatsimeeqatigineqassapput. 

Imm. 05. Ikaartarfinnut majuartarfinnullu atugassiissutit ikippallaartut. 
Jr.nr.23.03.03 
Tunuliaqutaq 
Nunaqarfimmi aqutsisuni ilaasortap Niels Kristiansen-ip oqaluuserisassanngortitaa, siulittaasup 
Tippu Bolatta Jakobsen Poulsen-ip akuersissutigai. 
Konto 20-01-80-15-00 ikaartarfiit majuartarfinnullu aningaasaliissutit ikippallaarput Atammik 
eqqarsaatigalugu majuartarfiit taavalu puttasut timaa-tungaaniittut majuartarfiit aapput.Tamakku 
taarserneqarnissaannut konto taaneqartoq annikippallaanik imaqarpoq, amerlineqartariaqarlutillu. 
Assersuutigineqarpoq 2014-imili majuartarfik sanitinneqartussaq suli sananeqanngilaq aningaasa- 
liissutit ikippallaanneri pissutigalugit.Nunaqarfiit eqqarsaatigalugit taamatut ingerlaannartoqasa- 
nerpa. 
 
Aningaasaqarnikkut kingunerisinnaasai  
20-01-80-15-00 imaqarpoq.17.000,-kr. 
 
 
Maleruagassatigut tunngavissat 
Aqutsinermi inatsimmi §53-imi imm.2  
 
Pissutsit atuuttut 
Ukiuni arlaqalersuni ikaartarfiit majuartarfiillu qajannarsipput, aanaveersarneqarneq ajorput 
napisoqarsimappat aaqqiilaarnerit eqqaassanngikkaani. 
 
Allaffeqarfiup naliliinera. 
Allatseqarfik isumaqarpoq teknikkeqarfik suleqatigalugu qisunnik atortussaanillu piniartoqarta- 
raluartoq tikittoqassananilu.ukioq manna aningaasaliissutit tamakkerlugit atorneqassasut, ukiunullu 
tulliuttunut aningaasaliissutit qaffanneqarlutik. 
 
Innersuussut 
Nunaqarfimmi aqutsisut oqaluuserissagaat, aaliangiiffigalugulu. 
 
Aalajangiineq 
 
Kommunalbestyrelsimut allagaqartoqassaaq. 

Imm. 06. Atammimmi Illu Iluaqutip qaliata naammasineqarnissaa. 
Jr. nr. 
Tunuliaqutaq 
Siulittaasup Tippu Bolatta Jakobsen Poulsenip oqaluuserisaanngortippaa, Atammimmi illu iluaqu- 
tip qaliarsua atorneqanngitsoq sanaartorneqartariaqartoq,panertulerinermi atorsinnaanngortillugu. 
 
 
Aningaasaqarnikkut kingunerisinnaasai 
Konto 2301802200 imaqarpoq 24.000,-kr. aammalu 1820803501 imaqarpoq 154.000,-kr. 
 
Pissutsit atuuttut 
Illu Iluaqut sananeqaramili qalia pukkinaalaagaammat qalialerneqanngilaq.Maannakkut pissutsit 
Allanngornikuummata misissuiffigineqartariaqartoq, uffariat errorsiniat sanalunniallu utaqqikaa-
sarput, ukiamiit upernaamut qiviulerisoqartarpoq ammillu panertut suliarineqartarlutik inuit amer-
lasuut isersimasariaqartarlutik. 
Nunaqarfeqatigut allat illu sullivii tamarmik qaliaqartut Atammimmi qalia suliarineqarnikuunngi-
laq. 
Taamaattumik titartagaq qaliata sananeqarnissaanut ilanngullugu takussutissatut ilanngunneqarpoq 
qalia suliarineqassappat silataatigut ikaartarfilerlugu matulerneqarsinnaavoq innuttaasunut aamma 
unnukkut atorneqarsinnaallluni.titartagartaani assersuut takuneqarsinnaavoq. 
 
Allaffeqarfiup naliliinera 
Allafeqarfik isumaqarpoq, iluarsaanermut atortussanik pladdeinik  kikissanillu piniartoqassasoq. 
Atuisunullu iluaallassasoq illu iluqutip qalia iluamik atulerpat. 
 
Innersuussut 
Akuerineqarnissaa innersuussutigineqarpoq. 
 
Aalajangiineq 
Akuersissutigineqarpoq,teknikkeqarfik suleqatigalugu. 

Imm. 07. Seqinnersuusamiittut sioqqat aqqusinigissanermi atorneqarnissaanik siunnersuut 
Jr.nr. 
Tunuliaqutaq 
Innuttaasup allagaqaataa, siulittaasup Tippu Bolatta Jakobsen Poulsen-ip akuersissutigaa. 
Seqinnersuusaq aatsitassarsiorfittut ingerlanngilaq,sioqqalli aserortereernikut iluatinnarmata Atam- 
miup aqqusenerissarneranut iluarsaassutissat mangertittartoorpasimmata. 
Siunersuuteqartup isumagaa karet-nut ikillugit umiatsiaqqanik assartorneqarsinnaasut piumassutsi-
mik ikioqatigiinnikkut. 
 
Aningaasaqarnikkut kingunerisinnaasai 
 
 
Pissutsit atuuttut 
Umiatsiaqqat atorneqassappata aki aaliangersimasoq atorneqarsinnaanera misissuiffigineqartaria- 
qarmat, aammalu isumannaallisaaneq eqqarsaatigalugu suut periarfissaanersut teknikkeqarfiup 
ilisimassammagit isumasiuisoqaartariaqarpoq, piumassutsimik suliniarneq taanna allaavoq. 
. 
 
Allaffeqarfiup naliliinera 
Allatseqarfik isumaqarpoq,suut periarfissaasinnaanersut eqqartorluarneqartariaqartut. 
 
Innersuussut 
Nunaqarfimmi aqutsisut oqaluuserissagaat. 
 
aalajangiineq 
 
Teknikkeqarfik suleqatigalugu,sioqqanik piniartoqartariaqartoq. 

Imm. 08. Inuusuttunut inissianik sanaartornissaq Atammimmi. 
Jr.nr.32.00 
Tunuliaqutaq 
Innuttaasut sinnerlugit allagaqaat, siulittaasup Tippu Bolatta J Poulsen-ip oqaluuserisaatatut akuer- 
sissutigaa. 
Atammimmi inuusuttut meerallit suli angajoqqaaminni najugaqartut eqqarsaatigalugit nutaanik i- 
nissialiortoqarnissaa kissaatigineqarpoq.Sanaqateqarluni illuliassat akisungaarmata ornigineqarneq 
ajorput, aallaqqaasiullu akisungaarmat ataatsikkkullu akiligassaammat ornigineqarunnaartarluni. 
Inissaqannginneq peqqutigalugu aallannarusuttunik peqarpoq, kisiannili nunaqarfitsik qimakkusun- 
nagu tassanilu inissarsiortunik peqaraluarluta,inissianik tunniussassaqarnani. 
Nunaqarfimmi aqutsisut nunaqarfitta ineriartortinnissaanut peqataasariaqartut,ilaqutariinnut, avataa- 
niillu nuukkusuttunut inissaqartitsisoqassappat inissiannguanik sanasoqarnissaata malersornissaa 
pisariaqalersoq. 
 
Maleruagassatigut tunngavissat. 
 
 
Aningaasaqarnikkut kingunerisinnaasai 
 
 
 
 
Pissutsit atuutut 
Nunaqarfiit eqqarsaatigalugit inuusuttunut inissaaleqineq ersarippoq, amerlasuut angajoqqaaminni 
najugaqarput, tamanna tamanut peqqinnanngilaq pingaartumik meerartalinnut,ullutsinni meeqqanik 
perorsaaniarnermut angajoqqaatut killeqarlertamat. 
 
 
Allaffeqarfiup naliliinera 
Allaffeqarfik isumaqarpoq, ukiunut tulliuttunut sanaartugassani inissisimammat,siuaallatsinnissaaq 
pisariaqartoq. 
 
Innersuussut 
Nunaqqarfimmi aqutsisut oqaluuserissagaa 
 
Aalajangiineq 
 
Allaffeqarfiup naliliinera akuerineqarpoq. 

Imm. 09. Ilisimatitsussutit/Nalunaarutit 

    
1.Illu Iluaqummi naammagittaalliuut 
2.Tupersuarmik piniartoqarnikuuvoq 
3.HudsonGreenlandimut qinnuteqarfissat 
4.Kanunupe-mut allagaqaatit. 

Imm. 10. Tamalaat: 

Ataatsimiinneq nammassivoq nal:11.06 

